
Álex Mene (Vigo, 1969) está a vivir un momento doce. Ven de gañar
o concurso de poesía Concello de Carral con “Os puntos de impacto”
e a súa novela “Ana e as súas irmás” recibíu o apoio dos lectores
para su publicación na editorial Do Peirao. Licenciado en Ciencias da
Información, apostou pola literatura e xa ten no mercado “A raiña das
tortas” (Alvarellos), “Indómita e a semente da inmortalidade” (Bubulú,
gañadora de Muíño de Vento). Amais foi terceiro no certame de
relatos curtos Manuel Murguía con “A herdeira”.

Semella especializado nos concursos literarios.

Participo como único xeito de poder publicar os meus libros. Das
obras publicadas só a de Alvarellos foi porque conYou en nós. Esta
última  galardonada levaba escrita dende os 90 e non lle encaixou a
nengunha editorial. Os premios tamén avalan.

Que supón entón o do Concello de Carral?

Estou encantado. É un dos premios máis importante de poesía en
Galicia e sobre todo, implica publicar con Espiral Mayor e participar
nunha antoloxía.

O xurado valorou a creación dun universo orixinal.

Reivindica a presenza do ser humano como unha peza máis da
natureza. Hai de todo, un sentido tráxico da vida, concebida como
unha especie de tránsito.

Amais de poesía tamén escribe narrativa ou dramaturxia. Con que
xénero se identiFca máis?

Atópome a gusto con todos. Pode que como lector, escolla a novela
polo seu compoñente máis lúdico; a poseía precisa unha lectura
máis de vagar.

Xa ten o compromiso de publicación dunha novela, “Ana e as súas
irmás”. Logrou superar o  crowdfunding convocado pola editorial.
Como foi?

É o sistema que utilizan antes de publicar. A proposta recadou o
138% do solicitado.

A homenaxe a Woody Allen vai máis aló do título?

O comezo está inspirado na súa película, pero conforme avanza o
libro vai perdendo a similitude. É unha traxicomedia.

